
14. februar 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Aatsitassat qaqutigoortut, taakkununnga ilaallutik qinngornernik 

uloriarnartunik akullit uran aamma thorium, Kuannersuarniit 

piiarneqarnissaannut akuersissutinik aalajangiinernilluunniit 

suliaqartoqanngitsoq Aatsitassanut Suliffeqarnermullu Naalakkersuisup Erik 

Jensenip Narsarmi innuttaasunik 26. Januar 2019 ataatsimiisitsinermini 

oqaaserisai eqqorpat?  

2. Narsap eqqaani Kuannersuarni aatsitassanik qaqutigoortunik, taakku 

ilagalugit qinngornernik ulorianartunik akullit uran aamma thorium, piianissap 

piariigajalerneranik Qaqortumi innuttaasunik 28. Januar 2019 

ataatsimiisitsinermini Naalakkersuisut Siulittaasuata oqaasii eqqorpat?  

3. Apeqqut 2 angerneqarpat: Naalakkersuisut Siulittaasuata piariigajalerneragai 

pilersaarutit piareernissaminnut qanoq qanitsigippat?  

4. Inuussutissarsiutinik siuarsaanissamut tunngatillugu nittarsaassinissamut 

qanittumi Canadami ingerlanneqartussamut Australiamiut-Kinamiut pigisaata 

Greenland Minerals & Energy A/S-ip nittarsaassinerup saniatigut 

ingerlanneqartussamut ataatsimeersuarnermut Greenland Today-imut 

peqataaqqullugu Naalakkersuisunit qaaqquneqarsimanera eqqorpa? 

5. Apeqqut 4 angerneqarpat: GME A/S saqqummiinissamini eqqartugassaa 

tassaava aatsitassat qaqutigoortut Killavaat Alannguanniittut imaluunniit 

Kuannersuarmiittut?  

 

(Inatsisartunut ilaasortaq Sofia , Inuit Ataqatigiit) 

 

Tunngavilersuut: 

 

Kuannersuit, tassaniittullu aatsitassat qaqutigoortut aamma qinngornernik uloriarnartunik akullit 

uran aamma thorium taakkununnga ilaallutik, pillugit oqallinnermut nipangersimaneq 

ilisarnaatinngorsimannguatsiarmat qulaani apeqqutit Naalakkersuisunut nassiuppakka. 

 

Neriuutigaara Inatsisartunut ilaasortatut ujartukkakka tassalu paasissutissat erseqqarissut 

ataqatigiissullu Naalakkersuisut tungaanniit tunniunneqarsinnaasasut.   

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


